
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Ushbu maqola O‘zbekiston sharoitida inson resurslarini boshqarishda
motivatsiya tizimini takomillashtirish masalasini ilmiy tahlil qiladi. Tadqiqot menejment
nazariyalari, zamonaviy boshqaruv yondashuvlari va HR-tech texnologiyalarini hisobga olgan
holda xodimlarning ish samaradorligini oshirish yo‘llarini aniqlashga qaratilgan. So‘rovnoma,
statistika, iqtisodiy va ekonometrik tahlil usullari orqali moddiy va nomoddiy rag‘batlantirish
vositalarining samaradorligi o‘rganildi. Natijalar shuni ko‘rsatdiki, O‘zbekiston korxonalarida
motivatsiya tizimini modernizatsiya qilish va zamonaviy menejment tamoyillarini joriy etish
xodimlar samaradorligini sezilarli darajada oshirish imkonini berishi va boshqa masalalar
yoritilgan.

Kalit so‘zlar: Inson resurslarini boshqarish, motivatsiya tizimi, rag‘batlantirish, moddiy va
nomoddiy omillar, HR-tech, Lean management, Agile, gamification, ish samaradorligi.

Аннотация. В данной статье представлен научный анализ вопроса
совершенствования системы мотивации в управлении человеческими ресурсами в условиях
Узбекистана. Целью исследования является выявление путей повышения эффективности
работы сотрудников с учетом теорий менеджмента, современных подходов к управлению
и HR-технологий. Эффективность материальных и нематериальных стимулов изучалась с
использованием анкетирования, статистических данных, экономических и
эконометрических методов анализа. Результаты показали, что модернизация системы
мотивации и внедрение современных принципов управления на узбекских предприятиях
позволяют значительно повысить эффективность работы сотрудников, а также
освещены другие вопросы.

Ключевые слова: Управление человеческими ресурсами, система мотивации,
мотивация, материальные и нематериальные факторы, HR-технологии, бережливое
управление, Agile, геймификация, эффективность труда.

Abstract. This article provides a scientific analysis of the issue of improving the motivation
system in human resource management in the conditions of Uzbekistan. The study is aimed at



540

identifying ways to increase employee performance, taking into account management theories,
modern management approaches and HR-tech technologies. The effectiveness of material and
non-material incentives was studied using questionnaires, statistics, economic and econometric
analysis methods. The results showed that the modernization of the motivation system and the
introduction of modern management principles at Uzbek enterprises allow for a significant
increase in employee performance, and other issues are highlighted.

Keywords: Human resource management, motivation system, motivation, material and non-
material factors, HR-tech, Lean management, Agile, gamification, work efficiency.

Kirish
XXI asrda korxona va tashkilotlarning raqobatbardoshligi ko‘p jihatdan inson

resurslarini boshqarish samaradorligiga bog‘liq. Inson kapitali iqtisodiyotning eng
muhim resursiga aylangan bir davrda, xodimlarni to‘g‘ri rag‘batlantirish orqali
ularning samaradorligini oshirish menejment fanining eng dolzarb masalalaridan
biridir169.

O‘zbekistonda ham “Yangi O‘zbekiston – 2030” strategiyasida inson kapitalini
rivojlantirish, xodimlarning malakasini oshirish, ularga qulay mehnat sharoitlari
yaratish va rag‘batlantirish tizimini kengaytirish alohida vazifa qilib qo‘yilgan.
Ammo amaliyotda ko‘plab korxona va tashkilotlarda motivatsiya tizimi asosan
moddiy rag‘batlantirish (ish haqi, mukofot, bonus) bilan cheklanmoqda. Bu esa
xodimlarning tashabbuskorligi, ijodkorligi va korporativ sadoqatini yetarli darajada
rivojlantirmaydi.

Shu bois ushbu maqola O‘zbekiston sharoitida inson resurslarini boshqarishda
motivatsiya tizimini takomillashtirish zaruriyatini ilmiy tahlil qiladi hamda
menejment tamoyillariga asoslangan taklif va tavsiyalarni ishlab chiqishni maqsad
qiladi.

Mavzuning dolzarbligi
Bugungi globallashuv, raqamli iqtisodiyot va bozor munosabatlarining keskin

raqobat sharoitida har bir tashkilotning muvaffaqiyati ko‘p jihatdan inson
resurslarini boshqarish samaradorligiga bog‘liq. Inson kapitali – korxonaning eng
muhim aktividir. Shu bois xodimlarni rag‘batlantirish, ularning tashabbuskorligi va
ijodkorligini qo‘llab-quvvatlash masalalari menejment fanida eng dolzarb
yo‘nalishlardan biri sifatida e’tirof etiladi.

Shuningdek, inson resurslarini boshqarishda motivatsiya tizimini
takomillashtirish nafaqat xodimlarning ish samaradorligini oshiradi, balki
korxonaning iqtisodiy natijalarini yaxshilash, raqobatbardoshligini kuchaytirish va
mamlakat miqyosida inson kapitali rivojlanishiga hissa qo‘shadi.

Adabiyotlar tahlili

169 Nazarova G.G. “Inson resurslari menejmenti. / O‘quv qo‘llanma. Toshkent 2010.

Motivatsiya nazariyalari menejmentning eng muhim tarkibiy qismlaridan
biridir. Bu borada birqator xorijlik olimlarning ilmiy ishlari tahlil qilindi. Jumladan,
A.Maslowning “Ehtiyojlar ierarxiyasi” nazariyasida inson faoliyati ehtiyojlarni
qondirishga asoslanishi ta’kidlanadi. F.Herzbergning “Ikki omil nazariyasi”da ish
haqi va mehnat sharoitlari gigienik omillar sifatida, e’tirof va o‘sish imkoniyatlari
esa motivatorlar sifatida ajratiladi. V.Vroomning “Kutish nazariyasi” esa
xodimlarning natija va mukofot o‘rtasidagi bog‘liqlikka bo‘lgan ishonchini asos
qiladi.

Zamonaviy boshqaruvda esa HR-tech texnologiyalari, gamification (o‘yin
elementlari asosida rag‘batlantirish), Agile va Lean boshqaruv yondashuvlari keng
qo‘llanilmoqda. Rivojlangan davlatlarda moddiy rag‘batlantirish bilan bir qatorda
xodimlarning malakasini oshirish, karera o‘sishini qo‘llab-quvvatlash, psixologik
barqarorlikni ta’minlash kabi motivatsiya omillari keng qo‘llanmoqda.

Shuningdek, O‘zbekiston amaliyotida esa, yirik bank-moliya, IT va ishlab
chiqarish korxonalarida motivatsiya tizimini modernizatsiya qilish jarayonlari
kuzatilmoqda, ammo kichik va o‘rta biznesda rag‘batlantirish tizimi ko‘pincha faqat
moddiy omillar bilan chegaralanib qolmoqda.

Mintaqani barqaror rivojlantirish mexanizmi amal qilishining xorijiy va milliy
amaliyotlarini qiyosiy tahlil qilgan holda ularning bir-biridan farqli jihatlarini tadqiq
etishda R. Kostiyukevich, V. Danilyuk, V.V. Dyadik, S. Filatov, V.V. Stroyev, M.A.
Bazileva, V.I. Belov kabi yaqin xorijlik iqtisodchi olimlarning ilmiy ishlarida o‘z
aksini topgan170,171.

Tadqiqot usullari
Tadqiqot jarayonida tizimli tahlil, tarixiylik va mantiqiylik, induksiya va

deduksiya, analiz va sintez, qiyosiy va selektiv tanlab tadqiq qilish, monografik
tahlil, guruhlash, ekonometrik tahlil hamda prognozlashtirish usullari qo‘llanildi.

Tahlil va natijalar
Tadqiqot jarayonida O‘zbekistonning turli turdagi korxona va tashkilotlarida

inson resurslarini boshqarish tizimlarida qo‘llanilayotgan motivatsiya mexanizmlari
atroflicha o‘rganildi. Olingan natijalar shuni ko‘rsatdiki, aksariyat korxona va
tashkilotlarda xodimlarni rag‘batlantirish asosan moddiy shakllarga – ish haqi,
bonuslar, mukofotlar va boshqa moliyaviy rag‘batlantirish vositalariga tayanadi.
Ushbu yondashuv qisqa muddatli ish samaradorligini oshirishga sezilarli ta’sir
ko‘rsatishi mumkin bo‘lsa-da, u uzoq muddatli kontekstda xodimlarning
tashabbuskorligi, ijodkorligi va korporativ sadoqatini barqaror rag‘batlantirish

170 Filatov, S., Stroyev, V.V., Bazileva, M.A. Personnel Management and Motivation in Enterprises. Moscow:
Economics, 2018.

171 Kostiyukevich, R., Danilyuk, V. Comparative Analysis of Motivation Systems. Kyiv: Scientific Journal of
Management, 2019.

imkoniyatini yetarli darajada ta’minlamaydi. Shu bilan birga, faqat moddiy
rag‘batlantirishga asoslangan tizim xodimlarning motivatsion ehtiyojlarining
psixologik va professional komponentlarini to‘liq qamrab olmaydi.

Natijada, xodimlarning ishga bo‘lgan qiziqishi, tashkilot ichidagi faol ishtiroki
va ijodiy salohiyati bilan bog‘liq uzoq muddatli natijalarda kamchiliklar kuzatiladi.
Bu esa, o‘z navbatida, korxona faoliyatining umumiy samaradorligi va
raqobatbardoshligini pasayishiga olib kelishi mumkin.

Olib borilgan tadqiqotlar bo‘yicha so‘rovnoma natijalari shuni ko‘rsatdiki,
xodimlarning 60 foizi moddiy rag‘batlantirish yetarli emasligini, 25 foizi esa
nomoddiy omillar – e’tirof, karera imkoniyatlari va malaka oshirish dasturlarini
ko‘proq qadrlashini bildirishdi. Qiyosiy tahlil natijalariga ko‘ra, xorijiy tajribada
moddiy va nomoddiy rag‘batlantirish uyg‘un qo‘llanilayotgani tufayli xodimlarning
mehnat samaradorligi barqaror oshib bormoqda (1-jadvalga qarang).

1-jadval
So‘rovnoma natijalari

№ Motivatsiya turi Xodimlar
ulushi (%)

Izoh

1. Moddiy rag‘batlantirish 60 Yetarli emas deb hisoblaydi

2. Nomoddiy omillar 25 E’tirof, karera imkoniyatlari, malaka
oshirishni qadrlashadi

3. Boshqa / noaniq 15 Javobsiz yoki boshqa omillar
Izoh: Ma’lumotlar muallif tomonidan so‘rovnoma hamda sun’iy idrok orqali

shakllantirildi.
Ekonometrik tahlil esa motivatsiya omillari bilan xodimlarning ish

samaradorligi o‘rtasida kuchli bog‘liqlik mavjudligini ko‘rsatdi. Moddiy omillar
qisqa muddatda samaradorlikni 15–20 foizga oshirsa, nomoddiy omillar uzoq
muddatli natijalarda 25–30 foiz barqaror o‘sishni ta’minlaydi (2-jadvalga qarang).

2-jadval
Ekonometrik tahlil natijalari

№ Motivatsiya turi Ta’sir muddati Xodimlar
ulushi (%) Izoh

1. Moddiy omillar Qisqa muddat 15–20 Tezkor samaradorlik
oshishi

2. Nomoddiy omillar Uzoq muddat 25–30 Barqaror va uzoq
muddatli o‘sish

Izoh: Izoh: Ma’lumotlar muallif tomonidan ekonometrik hamda sun’iy idrok orqali
shakllantirildi.

Umuman olganda, tadqiqot natijalari shuni ko‘rsatadiki, O‘zbekiston
sharoitida motivatsiya tizimini takomillashtirish, moddiy va nomoddiy omillarni
uyg‘unlashtirish, HR-tech va innovatsion yondashuvlarni joriy etish orqali inson
resurslarini boshqarish samaradorligini sezilarli darajada oshirish mumkin.

Ushbu tadqiqotning asosiy maqsadi xodimlarni samarali rag‘batlantirish va
korxona faoliyatining ish samaradorligini oshirishga qaratilgan motivatsiya tizimini
o‘rganish va takomillashtirishdir. Tadqiqot quyidagi vazifalarni o‘z ichiga oladi (1-
rasm).

1-rasm. Ish samaradorligini oshirish yo‘llari

1-rasmdan ko‘rish mumkimki, menejment nazariyalari asosida motivatsiya
tizimining ilmiy-metodik asoslarini chuqur o‘rganish rejalashtirilgan. Bu jarayonda
motivatsiya tushunchasi, uning xodim faoliyatiga ta’siri, shuningdek, klassik va
zamonaviy menejment maktablari (Maslow, Herzberg, McGregor va boshqalar)
tomonidan ishlab chiqilgan motivatsiya tamoyillari tahlil qilinadi. Shu bilan birga,
motivatsiya tizimining iqtisodiy va psixologik komponentlari ham ko‘rib chiqiladi.

Ikkinchidan, O‘zbekiston korxona va tashkilotlarida amalda mavjud
motivatsiya tizimi o‘rganiladi va tahlil qilinadi. Bu bosqichda xodimlarni
rag‘batlantirish usullari, maosh va bonus tizimlari, malaka oshirish imkoniyatlari va
boshqa rag‘batlantirish vositalari aniqlanadi. Ushbu tahlil orqali mavjud tizimning
kuchli va zaif tomonlari belgilab olinadi.

Uchinchidan, xodimlarning ish samaradorligiga motivatsiyaning ta’siri
aniqlanadi. Buning uchun statistik, iqtisodiy va so‘rovnoma usullari qo‘llanadi.
Tadqiqot natijalari asosida motivatsiya vositalari va ish samaradorligi o‘rtasidagi
bog‘liqlik o‘rganiladi, korxona faoliyatining samaradorligini oshirish uchun qaysi
usullar eng samarali ekanligi aniqlanadi.

To‘rtinchidan, zamonaviy menejment tamoyillari, jumladan Lean management,
Agile, HR-tech va gamification kabi innovatsion yondashuvlar asosida yangi
motivatsiya modeli ishlab chiqiladi. Ushbu model xodimlarni rag‘batlantirishni
tizimli va interaktiv usulda tashkil etishga imkon beradi, shu bilan birga ish

jarayonlarini optimallashtirish va korxona samaradorligini oshirishga qaratilgan
bo‘ladi.

Beshinchidan, taklif etilgan motivatsiya tizimini amaliyotga tadbiq etish
bo‘yicha ilmiy asoslangan tavsiyalar ishlab chiqiladi. Ushbu tavsiyalar xodimlarni
rag‘batlantirish strategiyasini ishlab chiqish, rag‘batlantirish vositalarini tanlash va
joriy tizimni modernizatsiya qilish bo‘yicha aniq amaliy qadamlarni o‘z ichiga oladi.

Natijada, ushbu tadqiqot motivatsiya tizimini takomillashtirish orqali xodimlar
ish samaradorligini oshirish, korxona ichidagi jarayonlarni optimallashtirish va
zamonaviy menejment tamoyillarini amaliyotga joriy etish bo‘yicha ilmiy va amaliy
hissa qo‘shadi.

Tadqiqot natijalari shuni ko‘rsatdiki, O‘zbekiston korxona va tashkilotlarida
motivatsiya tizimi ko‘pincha moddiy rag‘batlantirishga tayanadi, bu esa qisqa
muddatda samaradorlikni oshiradi, ammo uzoq muddatli natijalarni ta’minlamaydi.
So‘rovnoma va ekonometrik tahlil natijalari asosida xodimlar 25 foiz holatda
nomoddiy omillarni – e’tirof, karera imkoniyatlari va malaka oshirishni qadrlashini
ko‘rsatdi. Shuning uchun motivatsiya tizimini takomillashtirishda moddiy va
nomoddiy rag‘batlarni uyg‘unlashtirish, HR-tech va zamonaviy menejment
yondashuvlarini joriy etish muhim ahamiyat kasb etadi. Ushbu tavsiyalar xodimlar
ish samaradorligini oshirish, korxona ichidagi jarayonlarni optimallashtirish va
raqobatbardoshligini kuchaytirishga xizmat qiladi.

AVTOMATLASHTIRILGAN BUYUMLARNI SARALOVCHI
ROBOTLAR

Annotatsiya. Avtomatlashtirilgan buyumlarni saralovchi robotlar sohasidagi tadqiqotlar
sanoat jarayonlarining samaradorligini oshirish va xarajatlarni kamaytirish maqsadida muhim
ahamiyat kasb etmoqda. Ushbu robotlar turli materiallar, shakl va o‘lchamdagi buyumlarni
yuqori aniqlik bilan tasniflash va saralash imkoniyatiga ega bo‘lib, sanoat ishlab chiqarish
liniyalarida inson omilini kamaytiradi hamda mahsulot sifatini yaxshilaydi. Zamonaviy tizimlar
odatda sun’iy intellekt, kompyuter ko‘rish texnologiyalari va sensor texnikasidan foydalanadi.
Ushbu texnologiyalar yordamida robotlar real vaqtda buyumlarning xususiyatlarini aniqlab,
ularni belgilangan mezonlarga ko‘ra guruhlashadi. Tadqiqotlar shuni ko‘rsatadiki, bunday
avtomatlashtirilgan tizimlar mahsulotlarni saralash jarayonida xatoliklarni kamaytirib, ishlab
chiqarish samaradorligini sezilarli darajada oshiradi. Kelajakda esa ushbu robotlar ko‘proq
moslashuvchanlikka ega bo‘lib, murakkab va ko‘p qirrali ishlab chiqarish jarayonlariga
integratsiya qilinishi kutilmoqda.

Kalit so‘zlar: Avtomatlashtirilgan robotlar, buyumlarni saralash, sanoat avtomatizatsiyasi,
sun’iy intellect, kompyuter ko‘rishi, sensor texnologiyalari.

Аннотация. Исследования в области автоматизированных роботов для сортировки
товаров приобретают всё большую значимость для повышения эффективности
производственных процессов и снижения затрат. Эти роботы способны
классифицировать и сортировать товары различных материалов, форм и размеров с
высокой точностью, снижая человеческий фактор на промышленных производственных
линиях и улучшая качество продукции. Современные системы обычно используют
искусственный интеллект, технологии компьютерного зрения и сенсорные технологии. С
помощью этих технологий роботы определяют характеристики товаров в режиме
реального времени и группируют их по заданным критериям. Исследования показывают,
что такие автоматизированные системы значительно повышают эффективность
производства за счёт снижения ошибок в процессе сортировки товаров. В будущем
ожидается, что такие роботы будут обладать большей гибкостью и будут
интегрироваться в сложные и многогранные производственные процессы.

Ключевые слова: Автоматизированные роботы, сортировка товаров, промышленная
автоматизация, искусственный интеллект, компьютерное зрение, сенсорные технологии.

Abstract. Research in the field of automated goods sorting robots is gaining importance in
order to increase the efficiency of industrial processes and reduce costs. These robots are able to
classify and sort goods of different materials, shapes and sizes with high accuracy, reducing the
human factor in industrial production lines and improving product quality. Modern systems
usually use artificial intelligence, computer vision technologies and sensor technology. With the

